
Сыктывкарын воссис Коми Республикаса XVII геологическӧй съезд
Сэтчӧ чукӧртчис Россияса уна карысь да матысса суйӧр сайысь 300-ысь унджык делегат – геологъяс, туялысьяс, экспертъяс. Коми Республикаса Юралысь Сергей Гапликов чолӧмаліс съездын участвуйтысьясӧс да гӧсьтъясӧс.
“Миян республика – мупытшса озырлуна да водзӧ вылӧ ыджыд могъяса му, та вӧсна геология юкӧнлӧн лоӧ стратегическӧй тӧдчанлун. Россияса Президент аслас тшӧктӧмъясын торйӧн индіс страналысь промышленнӧй безопасносьтсӧ ёнмӧдӧмкӧд йитчӧм юалӧмъяс, а сідзжӧ Арктика мутасъяслысь да Ылі Войвывлысь тӧдчанлунсӧ. Канму да юкӧн водзын сулалӧ мог – сюся сӧвмӧдны мупытшса озырлун корсян-туялан уджсӧ. Кыдзи регионӧн юрнуӧдысь ме ёна кӧсъя, медым талунъя конференция вайис уна буртор, медым пуктӧм могъясӧн да дасьтӧм вӧзйӧмъясӧн ми вермим вӧдитчыны Коми Республикаын геологоразведка юкӧн сӧвмӧдӧм серти инвесторъяскӧд, гырысь компанияяскӧд ӧтувъя уджын”, - пасйис республикаса Юралысь да сиис делегатъяслы бур удж.
Сідзжӧ Сергей Гапликов сетіс Наука-туялан ставроссияса геологическӧй мусир институтын лицензируйтӧм серти медыджыд директорӧс вежысь Борис Давыденколы “Коми Республикаса нимӧдана уджалысь” почёт ним.
Коми Республикаса геологическӧй съездсӧ нуӧдӧны быд вит во. Мероприятиеын участвуйтысьяс петкӧдласны мутас геология боксянь туялан юкӧнын бӧръя шедӧдӧмторъяссӧ, донъяласны минерально-сырьевӧй база да сылысь аскиа лунсӧ, видлаласны му пытшкӧсӧн вӧдитчӧм серти мытшӧдъяс. Сідзжӧ кутас уджавны “Коми Республикаса минеральнӧй ресурсъяс” да “Минеральнӧй подула выль материалъяс” темаяс серти научно-техническӧй выставка.
Косму тӧлысь 17-18 лунъясӧ делегатъяс петкӧдчасны секционнӧй да стендвывса докладъясӧн, участвуйтасны ӧнія туялан методъяслы сиӧм гӧгрӧс пызанын. Съездыс помасяс пленарнӧй заседаниеӧн. Сэні примитасны съездлысь помшуӧм. Съездлӧн помшуӧм да вӧзйӧмъяс лоасны подулӧн, медым лӧсьӧдны инновационнӧй технологическӧй платформа вылын республикаӧс социальнӧй да экономика боксянь сӧвмӧдӧм могысь водзӧ вылӧ план. 

В Сыктывкаре открылся XVII Геологический съезд Республики Коми
Он собрал более 300 делегатов - геологов, учёных, экспертов из разных городов России и ближнего зарубежья. Участников и гостей съезда приветствовал Глава Республики Коми Сергей Гапликов.
«Для нашей республики с её богатейшими запасами и большой перспективой геологическая отрасль имеет стратегическое значение. Вопросы, связанные с укреплением промышленной безопасности нашей страны, роль и место Арктических территорий, Крайнего Севера особо отмечены и в поручениях Президента России. Перед государством и отраслью стоит задача опережающего, мощного наращивания объёмов геологоразведочных работ. Как руководитель региона, я, безусловно, заинтересован в качественных результатах сегодняшней конференции, её практической направленности и выработки тех рекомендаций, которые мы сможем использовать вместе с инвесторами, крупными компаниями в нашей деятельности по развитию геологоразведочной отрасли, ресурсного потенциала Республики Коми», - пожелал делегатам успешной и конструктивной работы глава региона.
Также Сергей Гапликов вручил заместителю генерального директора по лицензированию Всероссийского научно-исследовательского геологического нефтяного института Борису Давыденко Почётное звание «Заслуженный работник Республики Коми».
Геологический съезд Республики Коми проходит раз в пять лет. Участники представят последние достижения в области геологического изучения территории, оценят состояние минерально-сырьевой базы и перспективы её развития, обсудят проблемы недропользования. Также будет работать научно-техническая выставка по темам «Минеральные ресурсы Республики Коми» и «Новые материалы на минеральной основе».
17-18 апреля делегаты выступят с секционными и стендовыми докладами, примут участие в заседании круглого стола по современным методам исследований. Завершит работу съезда пленарное заседание, на котором будет принято Решение XVII Геологического съезда Республики Коми. Решение и рекомендации съезда станут основой для перспективного планирования социально-экономического развития региона на инновационной технологической платформе. 

